
devyA ArAtrikam

દેવ્યા આરાત્રિકમ્

હરિ ૐ
જય દેવિ જય દેવિ જય મોહનરૂપે ।
મામિહ જનનિ સમુદ્ધર પતિતં ભવકૂપે॥ ધ્રુવપદમ્॥
પ્રવરાતીરનિવાસિનિ નિગમપ્રતિપાદ્યે
પારાવારવિહારિણિ નારાયણિ હ્વદ્યે ।
પ્રપઞ્ચસારે જગદાધારે શ્રીવિદ્યે
પ્રપન્નપાલનનિરતે મુનિવૃન્દારાધ્યે॥ ૧॥
જય દેવિ જય દેવિ જય મોહનરૂપે ।
મામિહ જનનિ સમુદ્ધર પતિતં ભવકૂપે॥
દિવ્યસુધાકરવદને કુન્દોજ્જ્વલરદને
પદનખનિર્જિતમદને   મધુકૈટભકદને ।
વિકસિતપઙ્કજનયને પન્નગપતિશયને
ખગપતિવહને ગહને સઙ્કટવનદહને॥ ૨॥
જય દેવિ જય દેવિ જય મોહનરૂપે ।
મામિહ જનનિ સમુદ્ધર પતિતં ભવકૂપે॥
મઞ્જીરાઙ્કિતચરણે મણિમુક્તાભરણે
કઙ્ચુકિવસ્ત્રાવરણે  વક્ત્રામ્બુજધરણે ।
શક્રામયભયહરણે ભૂસુરસુખકરણે
કરુણાં કુરૂ મે શરણે ગજનક્રોદ્ધરણે॥ ૩॥
જય દેવિ જય દેવિ જય મોહનરૂપે ।
મામિહ જનનિ સમુદ્ધર પતિતં ભવકૂપે॥
છિત્ત્વા રાહુગ્રીવાં પાસિ ત્વં વિબુધાન્
દદાસિ મૃત્યુમનિષ્ટં પીયૂષં વિબુધાન્।

વિહરસિ દાનવઋદ્ધાન્ સમરે સંસિદ્ધાન્
મધ્વમુનીશ્વરવરદે પાલય સંસિદ્ધાન્॥ ૪॥
જય દેવિ જય દેવિ જય મોહનરૂપે ।
મામિહ જનનિ સમુદ્ધર પતિતં ભવકૂપે॥
॥ ઇતિ દેવ્યા આરાત્રિકં સમાપ્તમ્॥

Encoded and proofread by anonymous456an at gmail.com

devyA ArAtrikam

pdf was typeset on February 25, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

